
Mo lom, bhí an ceart agam 
faoi "Talking About Yeats." 

Chuir Mac Liammóir dra­
íocht orainn san Stadsteater 
i Stockholm le "I Must Be 
Talking to My Friends" 
meascán bródúil d e n 
ghreann, den ghaois agus 
den deisbhéalaí, iarracht ar 
spiorad agus stair na hEir­
eann a chur in iúl tríd an 
chaint. 

"An bhfuil a bhrí á bhaint 
agat as?" arsa mise le bean 
Shualannach i gcaitheamh na 
hidirlinne. 

"Tá sin, " ar sise. "Tá an­
taitneamh á bhaint agam as.' 

Ach bhí an dara leath, ina 
bhfuair muid blogh mór as 
"Talking About Yeats", tur 
go leor go dtí gur thosaigh 
Micheál ag insint scéalta bea­
ga as cuimhní a bhí aige féin 
ar an fhile - ina measc , cúp­
la scéal nár inis sé i mBaile 
Atha Cliath. 

Aon duine a bhfuil eolas 
réasúnta maith aige ar shaol 
agus ar shaothar Mhic 
Liammóir . is eol dó gurb é 
Micheál féin a gabh an leag­
an Gaeilge dá ainm chuige, 
go raibh thráth ann fadó a 
dtugtaí "Michael Wilmore" 
air , agus nach é sin amháin é 
ach g-ur "Micheál Mac 
Liammhóir" an leagan a 
bhíodh aiise ar tús. B'aisteach 
liom i gcónaí an t-athrú. Cúp­
la lá ó shin chuir mé ceist air 
faoi. 

Letter", a bunaíodh san 
bhliain 1737 ("an nuachtán is 
sin sna hoileáin seo", mar a 
deir sé) sular chuaigh sé an­
onn go dti Ulster Television. 

I gcaint a rinne sé i Lon­
don, Shasana, ceithre mhí ó 
shin dúirt sé rud amháin ar 
chuir mé spéis ann. Labhair 
sé ar fhás mhór na Telefíse 
N eamhspleáí i rith beagnach 
deich mbliana - agus gan an 
pobal a bheith pinginn níos 
boichte dá bharr , ar seisean. 

"Go deimhin," deir sé, 
"cruthaiodh glan amach gur 
moille a ardaíodh praghas­
anna earraí mhórán grúpaí a 
dhéanann fógraíocht ar an 
teilifís ná praghasanna i 
dtionscail nach n-úsáideann 
an teilifís . . . Coinníonn an 
fhógraíocht praghasanna 
íseal, agus an-ghriosadh do 
na déantúsóirí is ea an 
choimhlint a spreagann an 
fhógraíocht.'' 

Ar ndóigh, tá an scéal níos 
casta ná sin. Uaireanta cuir­
eann fógraíocht daoine ag­
ceannach rudaí nach bhfuil 
mórán tairbbe iontu. Ina 
cheann sin, caithfidh duine 
éigin íoc as an fhógraíocht­
agus ní hé an déantúsóir 
amháin a íocann. Mar sin 
féin, tá dealramh áirithe lena 
ndúirt mo dhuine. 

Litreacha ó chairde in Eir­
inn . Tagairtí iontu don Fhéile 
Amharclainne i mBaile Atha 
Cliath. 

Duine amháin: "Sa chéad 
sheachtain ní raibh ach dhá 
léiriú a fuair moladh ó na 
léirmheastóirí 'Galileo' 
Bhrecht sa Mhainistir agus 
dráma an Damer ... Tá sub­
staint i 'Bior' le Diarmuid O 
Súilleabháin , agus tá áthas 
orm gur aithin na léirmheas­
tóirí sin. Misneoidh an méid 
sin é ·chun tuilleadh drámaí a 
scríobh. Ag-us ba mhaith sin, 
mar is scríbhneoir go smior 
é, sílim.'' 

Duine a bhí ag smaoin­
eamh ar dhul chun "Bior" a 
fheiceáil san Damer i dteann­
ta chara Aoine na chéad 
seachtaine úd: "Ghlaodhas 
ar Ghael-Linn ar an gCéad­
aoin - bhí sé díolta amach 
don tseachtain ar fad. (Is 
dócha go mba chóir go 
mbeimís ana-shásta faoi sin 
-is baol liom nach raibh) .'' 
Ach bhí sé ráite go mbeadh 
sé ar ais. "Tá sé faighte am­
ach agam gur mar sin bhíonn 
sé gach bliain-rud ar bith 
go bhfuil fiúntas ann , lean­
ann sé ar aghaidh nó tagann 
sé ar ais." 

